
The Government of Malaysia has targeted Public Universities
(UA) to generate their own income to cover part of the
university's management expenses without being overly
dependent on funds from the government. Accordingly, UiTM
Kedah Branch (UTMCK]) would also like to take the initiative to
utilize wakaf instruments by helping UiTM Shah Alam to raise
funds for the Projek Wakaf Pembinaan Kompleks Arshad Ayub
as a source of income generation. Moreover, to ensure the
university staff and students will gain the benefifs.
Nevertheless, how far society, especially UTMCK staff, have
an awareness of the importance of wakaf. Therefore, this
paper aims to propose a conceptual study to identify wakaf
awareness among UITMCK staff. Besides, to consider several
factors in determining the level of awareness of wakaf among
UITMCK staff. This study will be conducted quantitatively by
using questionnaires in collecting the dafa. The permanent
staff of UTMCK will be selected as respondents. The data
obtained will be analyzed using SPSS version 25 for measuring
frequency, descriptive, and correlation. Finally, the findings
will assist UTMCK staff in giving awareness of the importance
of wakaf and motivation to remain conscious not only for the
Projek Wakaf Pembinaan Kompleks Arshad Ayub, but also for
any other wakaf project throughout Malaysia.

Kerajaan Malaysia telah menyasarkan Universiti Awam (UA)
untuk menjana pendapatan sendiri bagi menampung
sebahagian daripada perbelanjaan mengurus universiti
tanpa terlalu bergantung kepada dana daripada kerajaan.
Selaras dengan itu, UTM Cawangan Kedah (UITMCK) juga
ingin  mengambil inisiatif untuk menggunakan instrumen
wakaf dengan membantu UiTM Shah Alam untuk mengumpul
dana bagi Projek Wakaf Pembinaan Kompleks Arshad Ayub
sebagai sumber penjanaan pendapatan agar warga
universiti  -meraih  manfaatnya. Namun begitu, sejauh
manakah masyarakat khususnya warga UTMCK mempunyai
kesedaran tentang pentingnya berwakaf. Oleh itu, tujuan
kajian ini ingin mencadangkan safu kajian konseptual bagi
mengenal pasti kesedaran berwakaf dalam kalangan
kakitangan UITMCK dengan mengambil kira beberapa faktor

bagi menentukan tahap kesedaran fentang wakaf dalam
kalangan kakitangan UITMCK. Kajian yang bakal dijalankan
adalah berbentuk kuantitatif dengan menggunakan soal
selidik bagi mendapatkan data. Kakitangan UITMCK
berjawatan tetap akan dipilih sebagai responden kajian.
Data yang diperoleh akan dianalisis menggunakan SPSS versi
25 untuk analisis frekuensi, deskriptif, dan korelasi. Akhir sekali,
dapatan kajian ini diharapkan akan dapat membantu
kakitangan UITMCK dalam memberi kesedaran tentang
kepentingan wakaf dan dapat memberi motivasi untuk terus
berwakaf bukan sahaja bagi Projek Wakaf Pembinaan
Kompleks Arshad Ayub, malah bagi mana-mana projek
wakaf yang lain di seluruh Malaysia.

©2021 UiTM Kedah. All rights reserved.

1. PENGENALAN

Dalam Pelan Pembangunan Pendidikan Malaysia (PPPM) 2015-2025 Pendidikan Tinggi,
kerajaan telah menggariskan sepuluh lonjakan bagi mendorong kecemerlangan berterusan
sistem pendidikan tinggi di Malaysia. Antara yang menarik ialah lonjakan kelima yang
menekankan tentang kemapanan kewangan di Institusi Pendidikan Tinggi Awam (IPTA)
(Higher Education, 2015). Hal ini selaras dengan saranan kerajaan yang menyasarkan Universiti
Awam (UA) untuk menjana pendapatan sendiri bagi menampung sebahagian daripada
perbelanjaan mengurus universiti fanpa terlalu bergantung kepada dana daripada kerajaan.
Secara alternatif, salah satu sumber penjanaan pendapatan yang boleh dilaksanakan
adalah melalui wakaf. Harapan Kementerian Pendidikan Tinggi untuk melihat lebih banyak
UA menjana pendapatan sendiri melalui instrumen wakaf telah direalisasikan dengan
mewujudkan Buku Ungu (Purple Book) di bawah Program Transformasi Universiti (UNITP) yang
dilancarkan pada Julai 2016. Buku Ungu ini merupakan garis panduan kepada UA untuk
melaksanakan inisiatif tersebut yang meliputi aspek penjanaan pendapatan, penyediaan
kemudahan dan infrastruktur bagi pendidikan tinggi di Malaysia. Bagi UA yang baru ingin
menubuhkan Tabung Wakaf, Buku Ungu ini perlu dijadikan panduan. Bagi UA yang terlebih
dahulu menubuhkan Tabung Wakaf pula, Buku Ungu ini dijadikan rujukan untuk
memantapkan lagi pengurusan wakaf di institusi mereka (Hussin & Abdul Rashid, 2018).

Selain itu, satu rujukan yang lebih komprehensif, iaitu Manual Panduan Pengurusan
Wakaf Institusi Pendidikan telah diterbitkan oleh Jabatan Wakaf, Zakat dan Haji (JAWHAR) dan
dilancarkan pada bulan Oktober 2018. Manual panduan ini bukan hanya menjadi rujukan
kepada UA sahaja, bahkan kepada seluruh institusi pendidikan yang ingin melaksanakan
wakaf. Pelaksanaan wakaf sebagai instrumen untuk pembangunan fasiliti dan kemudahan di
UA di Malaysia dilihat semakin berkembang. Sehingga kini, keseluruhan UA di Malaysia telah
mewujudkan dana wakaf termasuk UiTM Shah Alam. Selaras dengan itu, UITMCK juga ingin
mengambil inisiatif untuk menggunakan instrumen wakaf sebagai sumber penjanaan
pendapatan agar warga universiti meraih manfaatnya.

Latar belakang Projek Wakaf Pembinaan Kompleks Arshad Ayub

Bagi merealisasikan penubuhan dana wakaf di UITMCK, fasa permulaan telah
digerakkan dengan memohon kebenaran daripada Jawatankuasa Peringkat Tertinggi
UITMCK. Seterusnya, permohonan kebenaran Maijlis Agama Islam Kedah (MAIK) selaku
pemegang amanah tunggal wakaf di negeri Kedah perlu dibuat agar segala aktiviti wakaf

yang akan dilaksanakan bertepatan dengan peruntukan perundangan. Oleh itu, semua
projek wakaf yang dirancang khususnya kepada warga UITMCK tidak dapat dijalankan selagi
kebenaran daripada MAIK belum diperoleh. Namun, UITMCK boleh menjadi ejen kutipan
wakaf bagi membantu UiTM Shah Alam untuk mengumpul dana bagi Projek Wakaf
Pembinaan Kompleks Arshad Ayub.

Projek Wakaf Pembinaan Kompleks Arsyad Ayub ini merupakan projek inisiafif Universiti
Teknologi MARA bagi memberi penghormatan kepada YBhg. Tan Sri Dato' Seri Utama (Dr)
Arshad Ayub, Pengarah perfama Institut Teknologi MARA dari tahun 1967 hingga 1975. Beliau
bertanggungjawab dalam pembangunan UiTM sebagai sebuah universiti yang memberikan
peluang pendidikan tinggi sehingga lahirnya tokoh-tokoh korporat dan usahawan yang
terkenal. Kompleks ini dibangunkan melalui kutipan dana wakaf di atas tapak seluas 3 hektar
di Seksyen 3, Shah Alam bermula pada tahun 2020 dan dijangka siap pada tahun 2023.
Kompleks ini bakal dilengkapi dengan ruang dan bilik kuliaoh menggunakan teknologi terkini
dan inferaktif, perpustakaan dan ruang rekreasi serta dewan serba guna dan lot-lot
perniagaan untuk di sewa. (hitps://uitmpay.uitm.edu.my/giving/products/AA/27/6)

Sehubungan dengan itu, bagi membantu untuk mendapatkan dana wakaf bagi
projek ini, satu Jawatankuasa gerak kerja wakaf telah ditubuhkan di UITMCK bagi
melancarkan projek ini bermula pada bulan Julai 2020. Sasaran kutipan dana adalah
sebanyak RM30,000 sehingga Oktober 2020. Pelbagai kaedah promosi dijalankan dengan
menggunakan aplikasi WhatsApp, laman web UITMCK, sepanduk (banner) dan bunting bagi
mencapai objektif sasaran agar dapat meningkatkan kesedaran warga UiITMCK berwakaf.
Hasil keseluruhan kutipan wakaf yang diperolen adalah sebanyak RM29,000 iaitu hampir-
hampir mencapai sasaran. Walaupun tidak mencapai sasaran kutfipan yang ditetapkan,
pengkaji percaya bahawa melalui projek rintis di UITMCK ini, usaha ini secara tidak langsung
dapat memperlihat sejauh mana kesedaran warga UITMCK untuk berwakaf. Berdasarkan
projek rintis ini, pengkaji berpendapat penting untuk dijalankan satu kajian bagi melihat faktor
yang mendorong warga UITMCK untfuk berwakaf. Kajian yang bakal dijalankan berbentuk
kuantitatif dengan menggunakan soal selidik bagi mendapatkan data berdasarkan figa
faktor, iaitu pengetahuan, promosi, dan penyampaian maklumat. Hasil dapatan daripada
kajian ini akan menjadi faktor yang boleh diambil kira agar beberapa pendekatan boleh
diambil supaya pelaksanaan projek wakaf di UTMCK pada masa akan datang dapat
dirancang dengan lebih baik.

2. ULASAN KEPUSTAKAAN

Definisi Wakaf

Dari sudut bahasa, wakaf berasal daripada perkataan Arab, icitu wagf. Waqgf
merupakan nama terbitan (masdar) dari kata kerja waqafa. Wakaf juga bermaksud berhenti,
menahan, dan menghalang manakala dalam istilah/syara’, wakaf ialah apa-apa harta yang
ditahan hak pewakaf ke atas harta tersebut daripada sebarang urusan jual beli, pewarisan,
hibah, dan wasiat di samping mengekalkan sumber fizikalnya, untuk kebajikan dengan niat
unfuk mendekatkan diri pewakaf kepada Allah SW.T (Ramli & Jalil 2017).

Ahmad Shukor (2015) mendefinisikan wakaf merujuk kepada apa-apa harta yang
boleh dinikmati manfaat atau faedahnya untuk apa-apa tujuan khairat sama ada sebagai
wakaf am atau khas berdasarkan hukum syarak. Menurut Jumhur Ulama’ wakaf juga
ditakritkan sebagai menahan barangan harta yang boleh dimanfaatkan serta kekal asetnya
dengan memutuskan guna pakai ke atas aset itu dari pihak pewakaf atau lainnya ke arah
kegunaan yang harus atau diguna pakai penghasilannya ke arah kebaikan dan kebajikan

kerana mendamping diri kepada Allah (Yayasan Wagaf Malaysia, 2020). Wakaf juga merujuk
kepada amalan menyerahkan harta yang dimiliki untuk kegunaan atau manfaat orang
ramai. Tujuan utama pewakaf melaksanakan ibadah berwakaf adalah untuk mendapat
keredhaan Allah S.W.T. (Ismail, Mohd Deni, Sulaiman & Muhammad 2015)

Dalil Pensyariatan Wakaf

Menurut Ali Haomdan (2016), istilah wakaf tidak dinyatakan secara langsung di dalam
al-Quran atau al-hadith namun istilah wakaf sering dikaitkan dengan kebajikan dan pahala
yang berterusan. Pemberi wakaf juga sedia maklum bahawa banyak manfaat yang akan
diperoleh di dunia dan di akhirat dengan memberi sumbangan dalam bentuk wakaf.
Kesedaran pemberi wakaf untuk menyumbang adalah bertepatan dengan dalil di dalam al-
Quran dan al-hadith yang menyeru agar manusia berbuat kebajikan daripada harta yang
mereka perolehi.

Antara dalil pensyariatan wakaf di dalam al-Quran seperti yang terdapat di dalam
Surah al-Bagarah, ayat 261 yang bermaksud:

“Bandingan (derma) orang-orang yang membelanjakan hartanya pada jalan Allah,
ialah sama seperti sebiji benih yang tumbuh menerbitkan tujuh tangkai; tiap-tiap tangkai itu
pula mengandungi seratus biji. Dan (ingatlah), Allah akan melipat gandakan pahala bagi
sesiapa yang dikehendakiNya dan Allah Maha Luas (rahmat) kurniaNya lagi Meliputi ilmu
pengetahuanNya”.

Sabda Rasulullah s.a.w pula dalam satu hadith yang bermaksud:

“"Apabila mati seseorang manusia, terputuslahlah amalnya (tidak bertambah lagi
kebaikan amalnya itu) kecuali tiga perkara; sedekah jaariyah, ilmu yang bermanfaat, dan
anak yang soleh yang mendoakan kedua ibu bapanya”

(Hadis Riwayat Muslim)

Berdasarkan hadith di atas, ulama’ hadith bersepakat bahawa sedekah jaariyah
dalam hadith berkenaan merujuk kepada amalan wakaf kerana bentuk-bentuk sedekah
yang lain tidak mempunyai elemen berpanjangan atau kekal sepertimana wakaf yang terus
mengalir kepada pewakaf walaupun selepas kematiannya (Sulaiman, 2008).

Kajian-kajian lepas

Perbincangan dan kajian mengenai wakaf bukanlah suatu yang baharu. Menurut
Nailul Morad dan Mohd Firdaus (2013), sebahagian besar umat Islam tahu mengenai wakaf
secara teori tetapi mereka tidak didorong dan dididik untuk mengambil tindakan yang
sewajarnya dalam berwakaf. Justeru, terdapat pelbagai isu dan topik wakaf felah
dibincangkan dalam kajian-kajian lepas. Antara isu yang telah dibincangkan adalah
mengenai fahap kesedaran mengenai wakaf di kalangan para pelajar (Echchabi, Houssem
Eddine, & Ayedh, 2015; Harun, Abd Mutalib, Rashid, Murat, & Yaakub, 2016), tfahap kesedaran
mengenai wakaf dalam kalangan masyarakat Islam di Kota Bharu, Kelantan (Ismail, Razak, &
Muhammad, 2015), di Besut, Terengganu (Zulkiflee, Wahid, & Ahmad, 2015); Selangor (Fatin,
Sabri, & Kassim, 2017) dan kajion yang dilakukan ke atas golongan anggota tentera untuk
mengetahui sejauh mana kefahaman mereka mengenai wakaf (Jalal, Ghani, Ismail, & Nordin,

2019). Di peringkat global, kajion mengenai kesedaran wakaf juga telah dijalankan dalam
kalangan 200 orang pelajar di Algeria dan dapatan kajian menunjukkan mereka mempunyai
pengetahuan yang baik mengenai wakaf (Echchabi, et al., 2015). Menurut Ahmad (2019),
melalui kajian kualitatif yang dijalankan di kalangan pihak berkepentingan di Nigeria Utara
mendapati bahawa institusi wakaf di Nigeria Utara belum mencapai objektif Shariah kerana
mereka kurang percaya terhadap institusi tersebut.

Secara umumnya, dapatan daripada kajian-kajian lepas juga mendapati bahawa
tahap kesedaran dan kefahaman masyarakat atau responden terhadap wakaf lebih rendah
dan ada yang berada pada tahap sederhana berpunca daripada kekurangan maklumat
dan pengetahuan mengenainya (Harun et al., 2016; Jalal et al., 2019). Selain itu, menurut
Ahmad (2019), hilang kepercayaan atau keyakinan ke atas institusi wakaf juga menyumbang
kepada kegagalan pelaksanaan institusi wakaf. Sehubungan dengan itu, beliau telah
mencadangkan perlunya ada pentadbiran wakaf yang bebas daripada campur tangan
politik. Hasil daripada kajian soal selidik juga telah mendapati bahawa ada di kalangan
responden yang masih tidak mengetahui tentang program-program yang dijalankan bagi
mempromosi wakaf kerana kurang mendapat liputan (Md Kamdari, Yusoff, & Abdul Malik,
2017). Terdapat juga segelintir masyarakat yang masih keliru dengan pengertian wakaf serta
masih tidak dapat membezakan antara wakaf dengan sedekah (Md Kamdari et al., 2017).
Hal ini furut disokong oleh Muhammad, Abdul Razak, Awang, Mohd Hussin, dan Aliyasak
(2019). Penyebaran maklumat mengenai wakaf perlu diberi perhatian dan tidak sepenuhnya
bersandarkan kepada Majlis Agama Islam Negeri (MAIN) sahaja, malah semua pihak
bertanggungjawab dalam menyebarkan maklumat. Menurut Zulkiflee et al. (2015) dan Haron
et al. (2016), promosi dan pengetahuan merupakan antara faktor penting memainkan
peranan dalam memberi kesedaran dan pemahaman ftentang wakaf. Kajian-kagjian lepas
mengenai wakaf furut dikaiji di peringkat global selain Malaysia. Antaranya, kertas kerja
Echchabi et al. (2015) yang membuktikan hubungan yang signifikan antara sumber
pengetahuan yang jelas terhadap tahap kesedaran berwakaf dalom kalangan pelajar di
Algeria. Kajian juga pernah dilakukan di Brunei, (Mohiddin & Yusof, 2017) serta Utara Nigeria
(Mahadi, 2018).

Secara ringkasnya, kebanyakan kajian lepas jelas menunjukkan tahap kefahaman
terhadap wakaf masih lagi kurang dalam kalangan masyarakat (Rujuk Jadual 1). Sehubungan
dengan itu, pengkaji ingin mengambil peluang untuk mengkaji kesedaran wakaf dalam
aspek pengetahuan, promosi dan penyampaian maklumat dalam kalangan kakitangan
UITMCK. Ketiga-tiga aspek atau faktor ini fidak dikaji secara serentak dalam kajian sebelum
ini. Tujuannya adalah untuk penambahbaikan ke atas ideologi wakaf. Memandangkan kajian
berkaitan kefahaman, kesedaran dan pengetahuan ini masih relevan dan menyumbang
kepada percambahan ilmu, maka kajian ini hanya memfokuskan tahap kesedaran wakaf
dalam kalangan kakitangan UITMCK untuk perkembangan wakaf pada masa hadapan.

Kajian-kajian lepas berhubung dengan wakaf

3. METODOLOGI

Kajian ini menfokuskan sejauh mana kakitfangan UITMCK mempunyai kesedaran
tentang wakaf. Kagjian ini tercetus apabila UITMCK diarahkan untuk membuat kutipan wakaf
bagi pelaksanaan Projek Wakaf Pembinaan Kompleks Arshad Ayub. Kini, promosi tentang
wakaf giat dijalankan dalam UITMCK. Mengambil kira populasi kagjian ini adalah warga
UITMCK, iaitu seramai 613 dengan mensasarkan sampel kajian ini terdiri daripada kakitangan
UITMCK yang berjawatan tetap sahaja, iaitu seramai 547 pekerja. Namun begitu, bagi
menentukan sampel saiz, kaedah Krejcie dan Morgan (1970) akan digunakan dengan
bilangan sampel saiz adalah sebanyak 226. Kajian ini akan menggunakan teknik persampelan
mudah. Persampelan mudah atau keselesaan, iaitu di bawah kategori persampelan bukan
rawak bermaksud kaedah pemilihan sampel dengan cara yang paling mudah dan selesa
kepada penyelidik untuk membolehkan responden menjawab soal selidik (Hussin, Ali & Noor,
2014). Tambahan pula teknik persampelan ini biasanya diguna pakai dan lebih sesuai untuk
kajian lapangan (Bryman & Bell, 2015). Khususnya, kajian berhubung dengan manusia adalah
amat kurang sekiranya melibatkan persampelan rawak (Polit & Beck, 2010).

Pengkaji akan menggunakan soal selidik dalam bentuk Google Forms, icitu dalam
talion bagi memudahkan responden untuk menjaowab soalan. Menurut Kumar dan Naik
(2016), Google Forms merupakan satu perkhidmatan yang disediakan untuk mengumpul data
melalui laman web. Borang maya ini merupakan satu alat yang sangat berguna kerana boleh
menyimpan data yang dikumpul ke dalam Google Sheet secara automatik (Kumar & Naik,
2016).

Soal selidik bagi kajian ini akan merangkumi dua bahagian, icitu bahagian A
merupakan demografik yang mengandungi é item dan bahagion B mempunyai
pembolehubah pengetahuan, promosi, dan penyampaian maklumat yang merangkumi 17
item. Soalan yang disediakan akan diadaptasi daripada kajian-kajian lepas seperti Shari
(2019) dan Saufirah, Tahir, Wahid dan Ahmad (2015) yang mengandungi 5 skala likert, iaitu
sangat tidak setfuju, fidak setuju, kurang setuju, setuju, dan sangat setuju. Program SPSS versi 25
akan digunakan untuk analisis frekuensi, deskriptif dan korelasi. Tujuan deskriptif analisis ini
digunakan adalah untuk menerangkan dan menunjukkan keputusan kajian lebih bermakna
dan signifikan. Begitu juga dengan korelasi digunakan bagi melihat kekuatan hubungan
antara pembolehubah-pembolehubah yang dipilih. Selain itu, melalui analisis yang
dijalankan, kajian ini akan mengenal pasti faktor manakah yang paling menyumbang
kepada kesedaran wakaf dalam kalangan kakitangan UITMCK.

4. KESIMPULAN

Secara kesimpulannya, kesedaran wakaf adalah signifikan untuk dikaji kerana
daripada kajian ini, beberapa pihak berkepentingan seperti para akademik, ahli agama, ahli
politik, pihak kerajaan, swasta mahupun dalam kalangan kakitangan UiTM sendiri perlu
mengambil cakna tentang betapa pentingnya wakaf. Justeru, kajian ini akan melihat dari
tiga faktor kesedaran wakaf, iaitu dari aspek pengetahuan, promosi, dan penyampaian
maklumat. Melalui tiga faktor ini, pengkaji akan dapat mengenal pasti faktor yang paling
menyumbang kepada kesedaran wakaf. Seterusnya dapat memberi cadangan
penambahbaikan bagi meningkatkan kesedaran tentang wakaf ke atas Projek Wakaf
Pembinaan Kompleks Arsyad Ayub dalam kalangan kakitangan UiTM, khususnya UiTMCK.

169 | Vo A



—_— VOiCE‘
Voice of A of
Academia r Cademla

SIS 26827840 JOURNAL VOICE OF ACADEMIA, VOL.17, ISSUES. 1. 2021, P.P 163 - 172 ey

.ot edv.my

Walaupun maklumat tentang wakaf agak terhad tetapi pengkaji mahu kesedaran
wakaf ini dapat disebar luas, dihayati, dan difahami dengan lebih mendalam. Secara fidak
langsung, dapat mempengaruhi masyarakat di sekeliling untuk berminat dalam berwakaf.
Oleh itu, wakaf bukan sahaja dapat membantu memberi kesedaran kepada masyarakat,
malah dapat membangunkan dan mensejahterakan ekonomi ummah, khususnya di
Malaysia.

